
 «Заман» - сизни газетигизди!
Заман - миллетибизни жан-

гыз газетиди. Аны бетлеринде 
малкъар халкъны культурасыны, 
тарыхыны, бюгюннгю жашауну, 
айтхылыкъ адамларыны, же-
тишимлерини эмда жарсыула-
рыны юсюнден басмаланнган 
материалланы сиз бир башха из-
данияда табаллыкъ тюйюлсюз.

Алайды да, жазылыгъыз, билеклик этигиз кесигизни 
газетигизге! Жылны экинчи жарамында да ол сизни керти 
шуёхугъуз, огъурлу сёз нёгеригиз болур деп ышанабыз.

КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ
КОНГРЕСС

Ахыры 2-чи бетдеди.

А.И.Беккиевни Къабарты-Малкъар Республиканы 
Сыйлы грамотасы бла саугъалауну юсюнден

Къабарты-Малкъар Республиканы Башчысыны
У К А З Ы

Спортну айнытыугъа уллу къыйын салгъаны ючюн Беккиланы Иссаны 
жашы Азретни - «Къабарты-Малкъар бийик тау къырал заповедник» феде-
ральный къырал учрежденияны инженерин - Къабарты-Малкъар Республи-
каны Сыйлы грамотасы бла саугъаларгъа.

Къабарты-Малкъар Республиканы Башчысы                                                                             А.КАНОКОВ
Нальчик шахар, 2012 жылда 6-чы июньда, № 88-УГ 

А.Н.Татаровну Къабарты-Малкъар Республиканы 
Сыйлы грамотасы бла саугъалауну  юсюнден

Къабарты-Малкъар Республиканы Башчысыны
У К А З Ы

Театр искусствону айнытыугъа уллу къыйын салгъаны ючюн Татаров Ана-
толий Назировични - «А.Шогенцуков атлы къабарты къырал драма театр»  
къырал казна культура учрежденияны драмалы артистин - Къабарты-Малкъар 
Республиканы Сыйлы грамотасы бла саугъаларгъа.

Къабарты-Малкъар Республиканы Башчысы                                                                          А.КАНОКОВ
Нальчик шахар, 2012 жылда 6-чы июньда, № 90-УГ 

СМИ КъМР-ни юсюнден

Къабарты-Малкъар арт жылла-
да Россейни юг жанында тутхучлу 
айный баргъан регионланы са-
нына къошулгъанды. Республи-
каны Башчысы Арсен Каноков 
экономиканы ёсе барыууну баш 
амалларына гитче эм орталыкъ 
бизнесни айнытыуну эмда ин-
весторлагъа къырал болушлукъ 
этиуню санайды.

-Арт жыллада Къабарты-Мал-
къарда инвестицияла бла хал 
къалайды?

-«Эксперт РА» белгили россейли 
рейтинг агентствону тергеулерине 
кёре, 1996-2011 жыллада республи-
каны инвестиция болуму аз-аздан 
игилене баргъанды, 2008-2011 
жыллада уа Россей Федерацияны 
субъектлерини араларында 68-чи 
жерден 60-чы жерге чыгъаргъа 
къолубуздан келгенди. Аны алай-
лыгъы уа жангы инвестиция про-
ектлени хайырындан болгъанды. 
Бу хал мындан ары да сакъланыр 
деп ышанырчады.

Алгъадан этилген тергеулеге 
кёре, быйыл баш капиталгъа 
салыннган инвестицияланы ёл-
чемлери 19,3 миллиард сомгъа 
жетерикди неда тенглешдирилген 
багъалада 2011 жылдан эсе 7 про-
центге ёсерикди.

-Республиканы экономикасы-

ны айныуу 2012 жылда уа къалай 
болур дейсиз?

 -Баш магъаналы макроэконо-
мика кёрюмдюге-битеулю регион 
продуктха кёре, республиканы эко-
номикасы тутхучлуду. 2010 жылда 
Къабарты-Малкъарны битеулю ре-
гион продукту 76,1 миллиард сомну 
тутханды. Былтыр а ол кёрюмдю 
85,3 миллиард сомгъа жетгенди. Ма 
ол шартланы эмда быйылны бирин-
чи кварталында кёрюмдюлени эсге 
алсакъ,  битеулю регион продуктну 
ёлчеми 2012 жылда 94,9 миллиард 

сомгъа жетер деп турабыз. Про-
мышленность производствону 
индексин 103,1 процентге, эл мюлк 
продукцияны 102,6 процентге, 
къурулушда тамамланнган иш-
лени 102,7 процентге жетдирирге 
белгиленеди.

-Север Кавказда «къыйын 
ауруугъа» айланнган ишсизлиг 
а Къабарты-Малкъарны къый-
наймыды?

-Аллай проблема барды, алай 
ол къыйын ауруугъа айланнганды 
дерге уа алыкъа эрттеди деп, 
алай къарайма. Ол халгъа жетмез 
ючюн, биз халкъны иш бла жалчы-
тыуну тюрлю-тюрлю мадарларын 
этебиз, ол санда адамла кеслери 
энчи ишле, мюлкле къурарча онг-
ла да беребиз. 

Республиканы урунуу рыногунда 
хал бусагъатда  къайгъы этерча 
тюйюлдю. Уллу эм орталыкъ пред-
приятиялада ишлегенлени саны 
быйыл 1-чи мартха 117,8 мингнге 
жетгенди. Ол а былтырны ол ке-
зиуюнден эсе иги кесек асламды. 
Эсепге алыннган ишлени саны 
быйыл саулай да 10 минг  болур, 
ишлерге жараулу адамланы ара-
ларында ишсизле  2,5 процентге 
дери азайырла деп сакълайбыз.

Къабарты-Малкъар:
тутхучлу айныуну жолу бла

Ахыры 2-чи бетдеди.

КъМР-де аманлыкъ ишлени 
профилактикасы жаны бла ве-
домствола аралы комиссияны   
кезиулю жыйылыуунда право 
низамны сакълаучу органланы 
эмда наркополициячыланы  
энчи къалауурлукъ иш бла 
кюрешген предприятияла бла 
(ЧОП) байламлыкъ къурауну 
вопрослары сюзюлгендиле. 
Аны премьер-министр Иван 
Гертер бардыргъанды.

КъМР-де ич ишле министрни 
орунбасары Казбек Татуев бил-
диргенича, бюгюнлюкде респу-
бликада  74 ЧОП барды, ол санда 
Нальчикде 55 предприятие. Битеу да 
бирге алада эки мингден аслам адам 
ишлейди. Энчи къалауурла школла-
ны, уллу тюкенлени, санаторийлени, 
адамла кёп санда жыйылгъан башха 
жерлени сакълайдыла. «Арт кезиуде 
ышаныулукъ  ёсгенин белгилерчады. 
Сёз ючюн, кеслерини юйлерин алагъа 
ышаннганланы саны иги да кёбейген-
ди. Былтыр   къалауурла 37 аманлыкъ-
чыны тутхандыла», - дегенди. 

Татуев   ЧОП-лада ишлегенлени 
профессионал билимлери тийишли 
даражада болмагъанын чертгенди. 
Сёз ючюн, «Открытие» банкга чабыу-
уллукъ этилгенде, аны сакълагъанны 
сынауу жетишмегенини хатасындан 

ол  жаралы болгъанды, аманлыкъчыла 
аны сауутун сыйыргъандыла эмда кёп 
санда ахча урлагъан эдиле. Башха 
предприятияны ишчиси уа керохун 
тапландыргъанда, кеси-кесин жаралы 
этгенди. «Ол а энчи къалауурла сауутну  
хайырлана билмегенлерин кёргюзте-
ди», - дегенди.

Полициячыла предприятиялада  дай-
ым да тинтиуле бардырадыла. Сауутну 
асырагъанда эмда башха бузукълукъла 
этилгени бла байламлы 45 къуллукъчу 
административ жууапха тартылгъан-
дыла, 7 предприятие уа жабылгъан 
окъуна этгенди.     

Суратны Р. МАМИЕВ алгъанды.

Жыйылыу

Энчи къалауурла полициячыла 
бла бирге ишлерге хазырдыла

Ахыры 2-чи бетдеди.

СЕЛЕКТОР КЕНГЕШ

Къырал Думаны Жашау журтла бла 
байламлы политика эмда ЖКХ жаны 
бла  комитети  бардыргъан кезиулю 
жыйылыуда сёз  кёп фатарлы юйлеге 
башчылыкъ этиуню тап халгъа келти-
риуню юсюнден баргъанды. Анга Къы-
рал Думаны депутатлары, Федерация 
Советни членлери, РФ-ни толтуруучу 
власть органларыны, Россейни субъ-
ектлерини къырал власть органланы 
эмда муниципальный къуралыуланы, 
РФ-ни Жамауат палатасыны эмда 
башха жамауат биригиулени, илму 
эмда эксперт сообществоланы келе-
чилери къатышхандыла.

Жыйылыуда «РФ-ни Жашау журтла 
бла байламлы кодексине тюрлениуле 
кийириуню юсюнден» федеральный 
законну проекти сюзюлгенди. Анга 
къатышханла  документде кёп чюйре-
ликле тюбегенлерин белгилегендиле, 
жашау журтлагъа башчылыкъ этиуню 
рыногу тапсыз ишлегенин, анга ад-
министратив, жамауат эмда рынок 
контрольну къураргъа кереклисин 
чертгендиле. Келишмеулюкле уа бек 
алгъа ишин кеси аллына къурагъан 
организациягъа излемле бла байлам-
лыдыла. Сюзюлген законопроектни  
166-чы статьясыны 5-чи пунктуна тий-
ишлиликде анга кирген управляющий 
организацияла жюзден аз болмазгъа 
керекдиле. Ол жорукъ миллет биригиу 
къураргъа онг бермейди, алай бла 
уа РФ-де самоурегулированияны си-
стемасын айнытыуну концепциясына 
чюйре келеди.

Аны юсюнден 2012 жылда 9-чу 
июньда болгъан битеуросссей селек-
тор кенгешде да айтылгъанды. Анда 
«РФ-ниЖашау журтла бла байламлы 
кодексине эмда бир-бир законодатель-
ный актларына тюрлениуле кийириуню 

«Къырал Думада бизни 
эшитирле деп ышанабыз»

юсюнден» федеральный законну про-
ектин жашауда бардырыуну амаллары 
эмда анга тыйгъыч салгъан сылтаула 
сюзюлгендиле. Андан сора да, кёп 
фатарлы юйлеге тынгылы ремонт эти-
уге аллай юйледе жашагъанланы да 
ахча юлюшлери  къошулгъан регион 
фондланы мурдорунда финансла бла 
жалчытыуну системасын къурауну он-
гларына да къаралгъанды.

Кенгешге КъМР-ни ЖКХ жаны бла 
къырал комитетини председатели Къу-
лийланы Мустафир да къатышханды. 
Аны оюмуна кёре, аллай тюзетиуле 
КъМР-ге келишмейдиле. Нек? Бирин-
чиден, бюгюнлюкде республикада 
жаланда 54 управляющий организация 
барды. Аны себепли самоурегулируе-
мый организацияладан миллет бири-
гиу къурар амал жокъду. Экинчиден, 
РФ-ни «Россей Федерацияда жашау 
журтланы приватизациялауну юсюн-
ден» Законуну 16-чы статьясына кёре, 
тынгылы ремонт бардырыу жаны бла  
иш кёп фатарлы юйлени кёбюсюнде 
бардырылмагъанды. Аллай юйледе 
тынгылы ремонт этиуню финансла 
бла жалчытыуну регион системасын 
къураргъа да КъМР-ни бюджети бла 
къыйын боллукъду. Кёпле  кёп къатлы 
юйлеге  тынгылы ремонт этиу  бла 
аланы ишлери жокъду деп, алай сунн-
ганлары себепли уа аны ючюн хакъ 
берирге унарыкъ тюйюлдюле.

- Бусагъатда законопроектни Къырал 
Дума биринчи окъулууунда къабыл  
кёргенди, алай анга къайтып къара-
сала, бизни оюмубуз да эсге алыныр 
деп ышанабыз»,-дегенди Къулийланы 
Мустафир.

КъМР-ни ЖКХ жаны бла къырал 
комитетини пресс-службасы. Ахыры 2-чи бетдеди.

16 - чы июнь - Медицинада уруннганланы кюнюдю

Саусузланы шёндюгюлю
технологияла бла багъадыла

Концерт залны фойесинде ме-
дицина оборудованияны, жангы 
дарманланы, къоратыллыкъ ма-
териалланы кёрмючю ачылгъан 
эди. Анда товарларын жаланда 
Россейни угъай, тыш къыралланы 
фирмалары да кёргюзтгендиле.

КъМР-ни Правительствосуну 
башчысы Иван Гертер КъМР-ни 
Башчысыны эм Правительство-
суну атындан республикалы боль-
ницаны коллективин юбилей бла 
алгъышлагъанды. Ол  Къабар-
ты-Малкъарда саулукъ сакълау 

сфера терк айнып баргъанын 
чертгенди. «Саулукъ»  деген фе-
деральный программагъа кёре, 
республикагъа  эки миллард сом 
келгенди, алай бла больница-
ланы  базалары кючленирикди. 
Кадрлагъа да эс бурулгъанлай 
турады: алтмыш тёрт специалист 
къырал контрактха кёре уста-
лыкъны ёсдюрюуню курсларында 
окъугъандыла.

Тюбешиу

Тюнене Къабарты-Малкъар 
къырал эл мюлк академияда 
«Жаш тёлю терроризмге къажау» 
деген ат бла тюбешиу болгъан-
ды. Аны бу окъуу юй бла бирге 
КъМР-ни Парламентини Билим 
бериу эм илму министерствосу, 
Жаш тёлюню ишлери жаны бла 
министерство, «Бирлик» жамаут 
фонд къурагъандыла. 

Жыйылыуну ача, Къабарты-
Малкъар къырал эл мюлк акаде-
мияны проректору Зумакъулланы 
Асхат жаш адамланы тюрлю-
тюрлю экстремист къауумлагъа 
къошулуулары жаланда ырысхы 
бла байламлы болмагъанын 
чертгенди. Аны оюмуна кёре, 

Бу кюнледе Дагъыстанда  эко-
номика форумну чеклеринде 
Жаш тёлю экономика конгресс 
болгъанды. Аны ишине бизни 
жерлешибиз, Къабарты-Мал-
къар Эл мюлк академияны 
аспиранты, республикада Жаш 
тёлю Парламентини члени Бот-
таланы Жамал да къатышханды 
эмда Къабарты-Малкъар Ре-
спубликаны Башчысында 2009 
жылда къуралгъан Жаш тёлю 
правительствону ишини юсюн-
ден  айтханды. 

Эки кюнню ичинде бардырыл-
гъан  форумда жаш тёлюню иш-
лери жаны бла сегиз вопросха 
кёре  сессияла болгъандыла. 
Аладан бири   жаш тёлю инве-
стиция  конгресс эди. Аны Дагъ-
ыстан Республикада Жаш тёлю-
ню ишлери жаны бла къырал 
комитетни председатели  Заур 
Кахриманов ачханды.Дагъы-
станда социальный-экономика 
айныугъа  жаш тёлю не юлюш 

тиканы жашауда бардырыуда, 
республиканы атын игилик бла 
айтдырыуда да магъанасы уллу 
болгъанын белгилегенди.

Республиканы даражасын 
кётюрюуню юсюнден сёзню 
андан ары Дагъыстанны Халкъ 
Жыйылыуунда  жаш тёлю пар-
ламентни председатели Тимур 
Саркаров бардыргъанды "Ас-
ламлы информация органла 
бизни республиканы аманлар 
ючюн къалмайдыла. Алай  биз-
де осал ишледен эсе  ахшыла 
кёпдюле. Бек алгъа аланы  
кёргюзтюрге керекди. Жаш 
адамланы болушлукълары бла 
биз бизни юсюбюзден терс 
оюмну тюзетирге боллукъбуз»,-
дегенди ол. 

Жаш тёлю правительствону 
юсюнден айта, Тимур Саркаров 
бюгюнлюкде Россейде аллай 
алтмыш организация къыймат-
лы ишлегенин, аланы къауум-
ларына киргенлени араларында 

Жаш тёлю 
правительствола къурауну 
дурус кёргендиле

ёсюп келген тёлюге юйлеринде 
тийишли эс бёлюнмейди. Ата-ана-
ла аланы юйретиу бла артыкъ да 
кюрешмейдиле. 

- Бюгюнлюкде экстремист халла 
саулай къыралда да тёре болуп 
къалгъандыла. Аны себепли бек 
алгъа болум не бла байламлы 
болгъанын ачыкълау керекди, - 
дегенди ол.

Къабарты-Малкъарны Муслий-
манларыны дин управлениясыны 
таматасы Хазретали Дзасежев 
да, ол айтханны тюзге санап, бу 
жарсыуну кетериуде ата-аналаны 
магъаналары уллу болгъанын 
чертгенди.

- Кертисин айтханда, - дегенди 

Келишиулюкню сайларгъа чакъыргъандыла

Экстремист къауумла кес-
лери жанлыланы Интернетде 
социальный сетьледе да излей-
диле. Аны юсюнден Ич ишле 
министерствода брифингде 
айтылгъанды. 

Полицияны участка  уполномо-
ченныйлерини ишлерин къурау 
эм акъылбалыкъ болмагъанла-
ны ишлери жаны бла бёлюмю-
ню башчысы Зураб Афаунов 
аны ишинде баш магъана экс-
тремизмни бла терроризмни 
профилактикасына берилгенин 
чертгенди.  Ол себепден ич ишле 
органлада эсепде болгъан адам-
ла бла оператив-профилактика 
мадарла, излеуде болгъанланы 

тохташдырыу, паспорт-виза ни-
замны сакълау жаны бла  уллу 
иш бардырылады. 

МВД-ны Экстремизмге, экс-
тремист къауумлагъа бла органи-
зациялагъа къажау бёлюмюню 
башчысы Валерий Киржинов а 
республикада криминоген хал, 
алгъынча, къыйын болгъанын, 
полициячылагъа, власть орган-
ланы келечилерине чабыууллукъ-
ла тохтатылмагъанын чертгенди. 
«Бусагъатда  аманлыкъчыла 
кеслери жанлыланы  Интернетни 
болушлугъу бла излеп башлагъ-
анларын тохташдыргъанбыз. 

Аманлыкъчыла Интернетни 
хайырланып тебирегендиле 

Ахыры 2-чи бетдеди.

ол,- юйретиу ишни ата-аналадан 
башларгъа керекбиз. Биз былай-
да айтхан затланы кёбюсюню 
юслеринден аланы кеслерини 
да ангылаулары жокъду. Сора 
сабийлерине къаллай насийхат 
сёзле айтыргъа боллукъдула. 

Ол себепден, жамауатха би-
ригип, бу жарсыуну алай бла 
кетерирге керекди. Дагъыда 
Хазретали Дзасежев тюбешиуге 
келген жаш адамлагъа да айла-
нып сёлешгенди. Ол, ала арала-
рында тапсыз жолну сайлагъанны 
кёрселе айтып, терслигин ангыла-
тырларын тилегенди. 

къошханыны, регионну власть 
органларында ишлеге къалай 
къатышханыны юсюнден а 
конгрессни къурагъанладан 
бири - Саади Казиев айтханды. 
Ол республикада Жаш тёлю 
правительство къураргъа кере-
клисин чертгенди. Аны кадрла 
ёсдюрюуде, жаш тёлю поли-

дагъыстанлы жашла бла къызла 
да болгъанларын белгилегенди. 

Ахырында анга къатышханла 
тийишли резолюцияны къабыл 
кёргендиле.

ХОЛАЛАНЫ Марзият.
СУРАТДА: Ботталаны Жамал, 

Саади Казиев.

БРИФИНГ

Бюгюн Нальчикде «СНГ-ни студент жаз башы - 
Кавказда» деген халкъла аралы фестиваль башланады

Онбешинчи – оналтынчы  июньда Къырал концерт залда 
«Актуальные вопросы и перспективы развития современной 
клинической медицины» деген ат бла Шимал-Кавказ регионну 
илму - практика конференциясы бардырылгъанды. Ол респу-
бликалы клиника больницаны элли жыллыгъына эм Медици-
нада  ишлегенлени кюнюне аталгъан эди.

Махачкъалада гуманитар – 
техника академияны Нальчикде  
представительствосу ачылгъан-
лы бир жыл болгъанды. Биз, 
аны  башчысы Габоланы Лейля 
Аслановнагъа  тюбеп, аны бла  
ушакъ этгенбиз.

-Лейля Аслановна, бусагъат-
да коммерция вузлагъа  кёпле 
ышанмайдыла. Академияны 
къырал лицензиясы бармыды?

-Хау, барды. Лицензиябыз бол-
гъаны академияда окъутуу  иш 
бийик даражада бардырылгъа-
нына шагъатлыкъ этеди.

-Нальчикден сора башха жер-
леде уа бармыды академияны 
представительстволары? 

-Хау, Къазахстанда, Узбеки-
станда, Адыгеяда, Ставропольда, 
Чеченде, Ингушетияда, Осетия-
да, представительствола ачыл-
гъанлы жети-сегиз жыл болады. 
Академия бек терк айнып барады. 
Вузну къадары больницаныкъына 
бек ушайды. Саусуз сау бол-
са, багъылгъан учреждениясын 
къайда да махтагъанлай турлукъ-
ду, алай бла врачны, больницаны 
да къалай ишлегенлери терк 
окъуна белгили болуп къалады. 
Академияны представительство-
лары атларын иги бла айтдыр-
гъандыла. Алада бийик билим 
алгъан жаш адамла жашауда 
кеслерини жерлерин тапхандыла, 

Окъургъа бир заманда да кеч тюйюлдю 

Командада – жашла
Краснодар крайны губернатору Александр Ткачев регионну 

власть органларыны жангы  оноучуларыны орталыкъ жыл санла-
ры 42-44 жылдан кёп тюйюлдю, деп айтханды  ИТАР-ТАСС-ны кор-
респондентине крайны администрациясыны пресс-службасында.
Администрацияны къуллукъчуларын жангы команда бла та-
нышдыргъанында сёлеше, Александр Ткачёв кадрла жаны бла 
тюрлениуле «бек алгъа Къобанда жашауну игилендирирге деп 
этиледиле». «Бизни ишибизде бек магъаналы иш бардырылгъа-
ныны белгисиди ол»,-дегенди губернатор.

«Бизни аллыбызда бир бёлек уллу борчла бардыла. Сёз къуру 
Къобанда боллукъ Олимпиаданы юсюнден барып къалмай, битеу 
къыралда  окъуна уллу магъаналары болгъан федеральный про-
ектлени жашауда бардырыуну юсюнден барады. Алай эсе, бизни 
оюмубузгъа да эс бурадыла, ол а крайны айнытыуда бизге жангы 
онгла береди, жангы инвесторла келирча, эллени, шахарланы 
айнытырча этеди»,-дегенди ол.

«Губернатор кесини командасын жаш адамладан къурагъандан 
сора да, орунбасарларыны санын да  азайтханды  – 10-ну орунуна 
9 адам къалгъанды»,-дегендиле крайны  администрациясында. 
Аладан экиси эндиге дери власть органлада ишлемегендиле.                

Экономика сферада болумну сюзгендиле 
Адыгеяны башчысы Аслан Тхакушинов Германия Федераль-

ный Республиканы Россейде келечиси Ульрих Бранденбург бла  
экономика сферада биригип ишлеуню юсюнден сёлешгендиле.

Эки жаны да артыкъ эс бургъандыла республикада эм Красно-
дар крайда дуния даражалы «Лагонаки» деген тау табийгъатлы 
курортну  къураугъа инвестиция салымланы кёбейтиуге эм тыш 
къыраллы капиталны къатышдырыугъа.

Адыгеяны башчысы немисли дипломатлагъа республика со-
циально-экономика жаны бла къалай айнып баргъаныны, ол 
санда туризм къалай айныгъаныны юслеринден хапар айтханды.

Андан ары Тхакушинов республиканы правительствосу ахыр 
жыллада Адыгеяны экономикасына 70 миллиард сом тюшерча 
этгенин энчи халда чертип билдиргенди.

   Экспертни айтханына кёре, Кадыров 
энтта да Чеченни башчысына айырыллыкъды

«Федерацияны субъектлерини башчыларын айырыуну юсюн-
ден» закон къабыл этилгенден сора аны ызындан  кёп тюрлю 
хапарла жайылгъандыла, бир-бир регионланы башчылары 
къуллукъларында турууну болжалларын кёбейтирге керекди 
деп. «Энчи алып айтханда, Чечен энчи эркинлик излейди кесине 
башчыны кёп кере къайтарып айырыргъа дейдиле»,- дегенди 
Кадыров. Аны айтханына кёре, «Чечен Россей  Федерацияны толу 
субъектиди, право жаны бла къыралны  оноуундады. Республи-
када РФ-ни законлары толусунлай хайырланыладыла. Алай эсе, 
субъектни башчысы да ол законлагъа тийишлиликде айырылады, 
тохташдырылгъан болжалгъа деп эм аны бла байламлы проце-
дураланы бардырыуну энчи болумлары да керек тюйюлдюле».

Кадыровну бу билдириую басмада Чеченни  башчысын айы-
рыуланы бардырыргъа ол кесине энчи болумла тилерикди деп 
хапар жайылгъаны ючюн этгенди.

Телевиденияны 
цифровизациялауда биринчиди

Телевиденияны цифровизациялауну федеральный програм-
масын жашауда бардырыуда битеу Кавказ федеральный округда 
Шимал Осетия биринчиди. 2019 жылгъа дери республика толу-
сунлай цифровой телебериуле бла жалчытылынырыкъды. Аны 
юсюнден пресс-конференцияда Шимал Осетияны связыны эм 
информация технологияла жаны бла комитетини председатели 
Сослан Дзансолов билдиргенди.

Аны айтханына кёре, Шимал Осетияда  цифровой телевиде-
нияны технологияларын жашаугъа сингдириу жаны  бла тюзледе 
ишлени 80 проценти тамам этилгендиле, телевизионный сетьни 20 
объекти хазырды. Быйыл дагъыда аллай объектледен 9-су ишлени-
рикди. «Жууукъ кезиуде ол объектле  модернизацияланырыкъды-
ла, алай бла бизни  республикабызда жашагъанла телевиденияны 
9 каналына къараргъа онг табарыкъдыла»,-дегенди Дзансолов.

Шимал Осетияны связь эм информация технологияла жаны 
бла комитетини председатели, андан сора да, 2012 жылда ишни 
бардырыучу  операторла республиканы территориясында связьны 
жумушларын айнытыугъа 800 миллион сом берир муратлыдыла. 
Ол ырысхы связьны объектлерин ишлеуге,  болгъанларын  модер-
низациялаугъа, жангы технологияланы ишге сингдирирге, связьны 
жумушлары бла асламла хайырланырча этерге къоратыллыкъды.

Табийгъат паркда шауданланы
тазаларыкъдыла

Адыгеяны волонтёрлары республиканы Майкоп районунда 
«Уллу Тхач» деген табийгъат паркны шауданларын кир-кипчикден 
тазаларыкъдыла.

«Волонтёрланы кючлери бла, шауданланы  тап жарашдыр-
гъандан сора да, «Уллу  Тхач» паркда солургъа келгенлеге тап 
болумла къурарыкъбыз. Ол бизни «Таза агъач, таза шаудан» 
деген Тайвань къышлыкъда, Корыто тауда Шестаковну таласында 
бардырыллыкъ биринчи акциябызды»,-дегенди ИТАР-ТАСС-ны 
корреспондентине паркны тамата инспектору Максим Баландин. 
Аны айтханына кёре, ахыр 15 жылны ичинде паркны тап халда 
тутаргъа туристле, ол тийредеги заповедникни адамлары болу-
шуп тургъандыла.

Волонтёрланы паркга дери элтирикдиле, 4 кюннге жетер чакълы 
аш-азыкъ бла жалчытырыкъдыла. Ала къудуретге жораланнган, 
бек иги  плакат деген конкурсха къатышыркъдыла. Анда хорлагъ-
аннга багъалы саугъа берилликди.

Шимал Осетияны бек иги 
бишлакъчысы 

Владикавказда осетинли бишлакъны шахарны Кюнюне жора-
ланып, миллет конкурсу болгъанды. Бу байрам мероприятияны 
Владикавказ шахарны жер-жерли самоуправлениясыны адми-
нистрациясы къурагъанды эм бардыргъанды.

Мэрияны башчысыны орунбасары Светлана Есиеваны айтха-
нына кёре, властьланы осетинли бишлакъгъа алай эс бургъан-
лары, аны аты къуру Кавказда угъай, Россейде да  айтылгъаны 
бла байламлыды. «Осетинли бишлакъны хазырлауну рецепти 
тёлюден - тёлюге бериле келгенди, алай эсе да, бишлакъ эти-
уде  хар тиширыуну энчи усталыгъы болгъанды. Конкурс бизни 
республикабызда бек уста бишлакъчыланы ачыкъларгъа, аланы 
усталыкъларын игилендирирге, Шимал Осетияны эм башха 
регионланы бишлакъ чыгъарыучуларыны эм  сатыу-алыу бла 
кюрешген предприятияланы араларында иш байламлыкъланы 
тохташдырырча болумла къураргъа  жораланнганды»,-дегенди 
Светлана Есиева.

Бек уста бишлакъчыны эки номинация бла халкъ айыргъан-
ды – хумжу бишлакъны эм тузланнган бишлакъны ашап кёрюп. 

Миллет культураланы жыллыкъ
фестивальлары

Миллет культураланы «Миллетлени тепсеулери» деген ат бла 
Пятигорскеде жыл сайын фестивальла бардырыллыкъдыла. Аны 
юсюнден гала-концертни кезиуюнде шахар Думаны председатели 
Людмила Похилько билдиргенди. «Фестиваль этилген план  бла 
бардырылгъанды, аны жыл сайын бардырып турургъа керекди. 
Ол ахшы тёре боллукъду»,-дегенди ол.

Жангы байрамны атын энчи конкурсну итогларына кёре,  ко-
миссия майда тохташдыргъанды эм аны юсюнден гала-концертде 
да къууанчлы халда билдириу этилгенди. Алай бла  «Ата журтума 
жыр жырлайма эм Кавказымы алгъышлайма» деген сёзле бла 
фестивальны жангы белгиси –Машук тауда юч адамны символ-
лары  тохташдырылгъандыла..

Культураны эм солууну Киров атлы шахар паркында бардырыл-
гъан уллу  гала-концертге шахардагъы диаспорала эм миллет 
культураланы биригиулери, Астраханьдан, Къабарты-Малкъар-
дан, Чеченден келген къонакъла къатышхандыла,  Ставрополь 
крайны дин конфессияларыны  башчылары уа алгъышлау къагъ-
ытла ийгендиле.

-Тыш экономика байламлыкъла 
уа къалай айныйдыла?

-Былтыр ол жаны бла уллу жети-
шимле болдурулгъандыла- респу-
бликаны тыш сатыу-алыуунда 161 
миллион доллардан аслам ахча жю-
рютюлгенди. Ол а 2010 жылдан эсе 
эки кереге асламды. Кертиди, тыш 
экономика ишде алыкъа импорт 
кёбюрекди. Аны ёлчеми 141 мил-
лион долларны тутады. Ол да 2010 
жылдан эсе эки кереге асламды. 
Импортну 54 процентин машинала 
ишлеучю продукция тутады.

Сатыу-алыу халлада экспорт а 12 
процентден аз асламыракъды. Алай 
мында да иги жанына тюрлениуле 
бардыла. Республиканы экспортун-
да  химия промышленностьну про-
дукциясы 40 процентден асламны 
тутады. 2011 жылда аны ёлчеми 62 
процентге дери ёсгенди.

Толу болмагъан тергеулеге кёре, 

Къабарты-Малкъар:тутхучлу айныуну жолу бла

быйыл тыш сатыу-алыу байлам-
лыкълада жюрютюлген ахча 165 
миллион доллар боллукъду, ол санда  
экспортну ёлчеми 20,55 миллион 
долларгъа, импорт- 144,51 миллион 
долларгъа жетерикди.  

-Гитче эмда орталыкъ бизнесни 
айнытыугъа аслам эс бурабыз 
дедигиз, ол жаны бла къаллай 
мадарла этилгенин айтсагъыз эди.

-Республикада  предприниматель-
леге къырал болушлукъ бериуню 
тюрлю-тюрлю амаллары хайырла-
ныладыла. КъМР-ни  Гарантия фон-
ду къуралгъанды эмда къыйматлы 
ишлеп турады. Аны баш борчу – 
кредит алыр ючюн, залог ырысхысы 
болмагъан предпринимательлеге 
аны бериудю. Гарантия фондубузну 
ёлчеми 350 миллион сомдан артыкъ-
ды. Север-Кавказ федеральный 
округну субъектлерини араларында  
ол жаланда Ставрополь крайны 
фондуна оздурады.

Гарантия фонд гитче эм орта-
лыкъ бизнес бла кюрешгенледен 
101 адамгъа 520 миллион сомгъа 
поручительство бергенди. Аны 
хайырындан кредитге бир милли-
ард сом алыргъа онг чыкъгъанды. 
Андан сора да, хар муниципальный 
районда бла шахар округда  пред-
принимательлеге себеплик этген му-
ниципальный фондла эмда кредит 
кооперативле ишлейдиле. Аланы 
борчлары- предпринимательлик   
ишлеге гитче займла бериудю.

Дагъыда 2011 жылдан бери  гитче 
эмда орталыкъ предприниматель-
ствону айнытыуну муниципальный 
программаларына республика да 
ахча юлюшюн къошады. Анга кёре, 
жаш адамлагъа грантла халда 300 
минг сом бериледи эмда  предпри-
нимательлеге ала баш фондлагъа 
эмда ырысхы болмагъан активлеге 
къоратхан ахчалары къайтарылады.

Россейни Экономиканы айнытыу 
министерствосу бла бирге биз,  ре-

Ахыры. Аллы 1-чи бетдеди.

ишлеген жерлеринде те-
рен билимлери болгъанын 
кёргюзтгендиле. 

-Бусагъатда Нальчикде-
ги представительствода 
къаллай  факультетле 
бардыла?

-Юриспруденция, эконо-
мика, психология, педаго-
гика, муниципальный  эм 
къырал управление. Биз  
ишлеп башлагъанлы  бир 
жыл болады, умут этге-
нибизча айнысакъ, башха 
факультетле да ачыллыкъ-
дыла. Сёзсюз, окъуу юйню  
тамырланнган, кюч ал-
гъан кезиую тынч тюйюл-
дю. Бизге бусагъатда  не 
затдан да бегирек тёзюм 
керекди. Представитель-
ствода ишлегенле кючлю 
профессиона лла дыла, 
окъутуу – юйретиу ишде сынау-
лары болгъан адамладыла.

-Бусагъатда ишсизлик кёплени 
къыйнайды. Окъуу ючюн хакъ 
а – уллу. Сиз башчылыкъ этген 
представительствода  жыллыкъ  
хакъ къаллай бирди?

-Онсегиз минг сом. Башха пред-
ставительстволада отуз беш минг 
сомду, алай бизни республикада 
болумну эсге алып, академияны 
администрациясы  Нальчикге деп 
энчи багъа тохташдыргъанды.

-Сизде окъууну жаланда за-
очный формасы барды, мен 
билгенден.
-Хау, ол алайды. Бизни студент-
лерибизни асламысы ишле-
ген адамладыла. Бир-бирлери 
экинчи  бийик билим аладыла. 
Шёндюгю дунияда кёпле ишлей 
тургъанлай ёсдюредиле билим-
лерин. Мен аны тюзге санайма: 
ишде сынауу болгъан билимни 
багъалайды, ол нек окъугъанын 
да биледи. Жашау кюнден-кюнн-

Саусузланы шёндюгюлю 
технологияла бла багъадыла

Социальный сетьледе, форумла-
да ала кеслерини идеологияла-
рыны юсюнден хапарлап, аудио 
эм видео материалла хазырлап, 
жаш адамланы кеслерини жан-
ларына тартыргъа кюрешедиле. 
Сёз ючюн, «Одноклассники» Ин-
тернет ресурсда  ала къурагъан  
къауумгъа 1,5 минг жаш адам  
киргенди. Анда уа  къыралгъа 
къажау уруш бардырылгъан 

РФ-ни Наркоконтролюну КъМР-
де Управлениясыны башчысыны 
къуллугъун толтургъан Николай 
Соловьев билдиргенича, респу-
бликада къалауурланы юйретген 
эки окъутуу юй барды – «Луч» эмда 
«Щит»  арала.   «Страж» эмда 
«Синдика-Щит»  предприятияла уа 
бек уллулагъа саналадыла. 

Наркоконтроль ЧОП-ла бла бай-
ламлыкъ къураугъа энчи магъана 
береди, ол мурат   бла ведомствола 
аралы бир ненча кенгеш да бар-
дырылгъанды. Алада къалауурла 
наркотикле сатылгъан жерлени 
ачыкълауда къаллай болушлукъ 
этерге боллукъларыны вопросла-
ры сюзюлгендиле. «УФСНК «Луч» 
окъутуу ара эмда «Страж» пред-
приятие бла келишим да этгенди. 
Анда     наркотиклени профилакти-
касы, аны сатыу-алыугъа къажау, 
ЧОП-ла сакълагъан мекямлада 
наркополициячыла оператив ишле 
бардыргъанда болушлукъ  этиу 
жаны бла вопросла белгиленнген-
диле», - дегенди.

Николай Соловьев оюм этген-
ден, къалауур предприятиялада 
эмда право низамны сакълагъан 
ведомстволада дежурный бёлюм-
ле  бир бирлери бла байламлыкъда 
ишлеселе, хайырлы боллукъ эди. 
Республикада 74 предприятие 
барды, алай ала бир бирлери бла 
ахырда байламлыкъ жюрютмей-
диле. 

«Страж» энчи предприятия-
ны  башчысы Канукоев а, аны 
ишчилери республикада право 
низамны къоруулаугъа кеслерини 
юлюшлерин къошаргъа хазыр 
болгъанларын белгилегенди, алай   
«РФ-де детектив ишни юсюнден» 
закон  жыйылыуда айтылгъан бир-
бир вопросланы  тамамларгъа 
эркинлик   бермегенин чертгенди. 
«Биз наркотиклеге къажау ишни 

Энчи къалауурла полициячыла 
бла бирге ишлерге хазырдыла

 Аманлыкъчыла Интернетни хайырланып тебирегендиле 

спубликада тёрт бизнес-инкубатор 
ишлеп, хайырланыргъа берген-
биз. Ала къуру ара шахарыбызда 
угъай,уллу муниципальный къура-
лыулада да ачылгъандыла.

-Биз билгенликден, быйыл респу-
бликада инвестицияла не къадар 
кёп болурча этер мурат  бла жа-
рашдырылгъан регион программа 
ишлеп башлагъанды. Анда къаллай 
мадарла белгиленедиле?

-Программа  инвестиция про-
ектлени жашауда бардырыугъа тап 
административ онгла къурар мурат 
бла жарашдырылгъанды. Бек алгъа  
къырал болушлукъну жорукъларын 
тохташдыргъан норматив праволу 
актлагъа тюрлениуле кийирирге 
белгиленеди. Жангы документле, ол 
санда проект-смета документацияны 
жарашдырыугъа, эмда инвестиция 
проектлени къырал экспертизадан 
ётдюрюуге субсидияла бериуню 
жорукъларын тап халгъа келтирлик 
актла да жарашдырыллыкъдыла.

Энчи мадарланы юслеринден 
айтханда уа, инновация проектлеге 
ал кезиуде себеплик этиуге тап онгла 
къураллыкъдыла, организациягъа 
ол инновация технологияланы жа-
рашдырыугъа бла ишге сингдириуге 
къоратхан ырысхысын къайтарыугъа 
субсидияла бёлюнюрюкдюле. Про-
граммагъа дагъыда уллу проектлени 
къолгъа алгъан инвесторлагъа ала 
банк процентлеге эмда лизинг тёле-
улеге этген къоранчланы бир кесегин 
къайтарыу жаны бла мадарла да 
киредиле.

Алай бла республикада уллу инве-
стиция проектлени жашауда барды-
рыргъа онгла къураллыкъдыла. Аны 
ючюн деб а къырал партнёрлукъну 
амаллары хайырланыллыкъдыла, ол 
санда РФ-ни Инвестиция фондундан 
бёлюннген ахчагъа республика кеси-
ни юлюшюн къошарыкъды.

«Эксперт Юг» журнал,
№22-23 (2011-2012).

2012 жылда 11-чи-24-чю июньда,  

бардырыргъа эркин тюйюлбюз, 
алай этерге закон къоймайды», - 
дегенди.

 Канукоев   кадрланы хазырлау 
бла байламлы вопросну да кётюр-
генди. Ол ич ишле органладан  
неда къалауур предприятияладан 
наркотикле хайырланнганлары, 
башха аманлыкъ ишле этгенлери 
ючюн къуллукъларындан эркин 
этилгенлени базасын къурауну 
юсюнден полициячылагъа алгъа-
дан да тилек этилгенин  эсгерт-
генди, алай база энтта жокъду.  
«Бизде наркоманла неда аман-
лыкъчыла ишлерлерин ахырда 
сюймейбиз. Законда   ишге алгъан-
да наркодиспансерде эсепде бол-
магъанына шагъатлыкъ справка 
келтирирге кереклиси айтылады.   
Алай битеу наркоманла да эсепде 
турмагъанлары баямды, - деп, ол 
сёзюн андан ары бардыра, дагъ-
ыда былай къошханды:  хакъ  аз 
болгъаны себепли   ишге хар кимни 
да алыргъа тюшеди, аланы про-
фессионал билимлерин ёсдюрю-
уню вопросларын а предприятия-
ланы иелери кеслери тамамларгъа 
керекдиле. Алай аллай онг а хар 
кимде да жокъду».

Иван Гертер Канукоев белгиле-
ген база къуралыргъа  керекли-
син тюзге санагъанды. «Ишге 
алгъанда сакъ болургъа керекди. 
Наркоманла  неда аманлыкъчыла 
къалауурлукъ иш бла къалай кюре-
ширикдиле», - дегенди.  Дагъыда  
ЧОП-ланы борчлары уллу  бол-
гъанын чертип,  право низамны 
сакълаучу органланы неда нарко-
контрольну жумушларын  аланы 
боюнларына салыргъа жарамагъ-
анын чертгенди.  

Кенгешде башха вопросла да 
сюзюлгендиле. Ол  тийишли эс-
гертиулени къабыл этиу бла бо-
шалгъанды.  

ТИКАЛАНЫ Фатима. 

Ызы бла КъМР-ни саулукъ 
сакълау министрини орунбаса-
ры Аслан Артанов сёлешгенди. 
Алгъыш сёзледен сора ол жол-
да авариялагъа тюшгенлеге 
керекли медицина болушлукъ 
этер ючюн, 188 миллион сом-
гъа оборудование алыннганын 
билдиргенди. Республикалы 
больницада жууукъ заманда 
къан тамырла жаны бла бё-
люм ачыллыкъды, ары багъ-
асы 203 миллион сом болгъан 
аппаратура салынырыкъды. 
Нальчикде дагъыда эки ара 
ачыллыкъды: гемодиализ эм  
пластика хирургия. 

Республикалы клиника боль-
ницаны баш врачы Аскар Жи-
гунов больница къалай ай-
ныгъанын айтханды.  Элли 

логия эм сосудистый аралагъа 
юч жюз бла жетмиш миллион 
сомгъа аппаратура алыннганды.

Ызы бла айырмалы уруннган, 
ахшы жетишимле болдургъан 
медицина ишчиле КъМР-ни 
Парламентини, КъМР-ни Сау-
лукъ сакълау министерствосуну, 
Медицина страхованияны терри-
ториалы фондуну Сыйлы  грамо-
талары  бла саугъаланнгандыла. 
Андан сора Концерт залда бла  
«Синдика»  отельде симпози-
умла бардырылгъандыла, врач-
ла медицина жангылыкъланы 
сюзгендиле.                             

БАЙСЫЛАНЫ Марзият.
         Суратланы ХОЛАЛАНЫ 

Марзият алгъанды.

жылны ичинде жюз бла 
элли саусуз багъылгъан 
стационар бюгюнлюк-
де сегиз жюз бла ал-
тмыш саусузгъа жери 
болгъан кючлю багъыу 
учрежденияды. Алты 
корпусда жыйырма бла 
бир стационар бёлюм, 
поликлиника, травма-
тология эм сосудистый 
арала бардыла. Битеу 
да ишчилени саны бир 
минг бла тёрт жюздю, 
аладан алтысы меди-
цина илмуланы доктор-
ларыдыла, отуз экиси 
уа – кандидатла.

Элли жылны  ичинде 
республикалы больни-
цада сегиз жюз минг 
саусуз багъылгъанды. 
Озгъан жыл травмато-

ге  багъадан-багъа болуп барады, 
анга адам кесин жарашдырыр 
ючюн, бек алгъа билимли болур-
гъа керекди. Бусагъатда заман-
ларын къалай оздурургъа билмей 
неда эрикгенлерин кетерирге 
келмейдиле жаш адамла вуз-
лагъа. Ала заманларын  бек уста 
хайырланадыла. Кюн сайын ау-
диторияда олтурмагъанлыкъгъа, 
бизни студентлерибиз да ишден 
сора  къолларына китапла ала-
дыла, алада тапмагъанларын  Ин-
тернетде излейдиле. Къысхасы, 
окъуйма деген не къыйын жашау 
болумда да билим алыргъа онг 
табарыкъды.

-Сизни акъылыгъызгъа кёре, 
адам жашаууну не кезиуюнде  
бийик билим алса игиди?

-Адам дуниягъа кёзюн  ачхан, 
жаны сау къадарда, окъуп ту-
рургъа керекди, мени оюмум 
алайды. Окъуу ауур жюк неда 
къыйын борч тюйюлдю, ол неден  
да алгъа къууанчды. Бир жангы 
затны билсенг, кёлюнг кёкге 
жетеди, ёхтемленесе. Да сора 
ол къууанчдан къартлыкъ ючюн 
адам нек айырылыргъа керекди? 
Отуз, къыркъ, элли жылда да кеч 
тюйюлдю билим алыргъа.

                                  
     ТАУЛУЛАНЫ Марзият.      

Суратны ХОЛАЛАНЫ 
Марзият алгъанды.    

Аскар Жигунов.

Жанатайланы Салим Геграланы Лилияны саугъалайды.

КъМР-ни Парламентини депу-
таты Муаед Дадов жаш тёлюню 
экстремист къауумлагъа къо-
шулууну баш сылтауу жаланда 
дин бла байламлы болмагъанын 
чертгенди. Аны оюмуна кёре, ол 
шёндюгю жаш адамла алда не 
сакълагъанын, къадарлары къа-
лай къураллыгъын билмегенден 
барадыла ол ыз бла. 

- Бек алгъа ма бу сылтауну 
кетерирге керекди, - дегенди ол. 

Ёсюп келген тёлю тюз жолну 
сайларча этиу ишге ол жур-
налистлени да къатышыргъа 
чакъыргъанды, нек дегенде 
адамлагъа бюгюнлюкде къал-
лай информация баргъанына 
кёре болады андан ары халны 
къуралыуу да. 

Ызы бла жыйылгъанланы ал-
ларында КъМР-ни Жаш тёлюню 
ишлери жаны бла министри Сул-
тан Хажироко да сёлешгенди. Ол 
белгилегеннге кёре, жаш тёлю 
бла быллай тюбешиулени терк-
терк бардыра турургъа керекди. 

 -Жаш адамла бла бир тил таба 
билиуню магъанасы уллуду. Ол 
себепден бек алгъа ол иш бла 
арымай, талмай кюреширге ке-
рекбиз, - деп чертгенди ол.

Андан сора ол академияны 
студентлерин республикада эм 
округда бардырылгъан форум-
лагъа бла конкурслагъа тири 
къатышыргъа чакъыргъанды. 
Аны оюмуна кёре, бир затха 
сейири болгъан адамны аман 
зат бла кюреширге заманы 
къалмайды. 

Дагъыда Султан Хажироко 
жарсыулары болгъан жаш адам-
ланы уялмай анга приёмгъа келе 
турургъа чакъыргъанды. 

ТАППАСХАНЛАНЫ Аминат.

Келишиулюкню 
сайларгъа 
чакъыргъандыла

Ахыры. Аллы 1-чи бетдеди.

жерде адам кесин къалай жю-
рютюрге кереклисини юсюнден 
окъуна айтылады», - дегенди. 

 Полициячы билдиргенича, Ин-
тернетде бир ненча экстремист 
сайт да ачыкъланнганды. Ала-
да миллетчилик, динле аралы 
къаугъала туудурургъа боллукъ 
материалла басмалана эдиле. 
«Быллай къужур ишледен къуту-
лур ючюн, мен акъыл этгенден, 
жаш адамланы динлени энчи-
ликлерине окъутургъа керекди. 

Андан сора да, битеу тёрели 
динлени келечилери, жамауат 
къуллукъчула, журналистле да 
биригип, дайым да ишлеген 
къауум къуралса хайырлы бол-
лукъду. Ала жаш адамла бла 
ангылатыу ишни бардыраллыкъ 
эдиле», - дегенди.

Валерий Киржинов акъыл 
этгенден, экстремизмге къажау 
ишни Интернетде да барды-
рыргъа тийишлиди. Алай  ахча, 
билимли адамла да жетишме-

генлерини хатасындан ол алыкъа 
тийишлисича бардырылмайды. 
«Аманлыкъчылыкъны  поли-
циячыла кеслери хорлаяллыкъ 
тюйюлдюле, жамауат биригип, 
бизге болушургъа керекди. Бек 
алгъа уа юйретиуню юйюрден 
башларгъа тийишлиди. Законну 
бир кере бузгъан адамны артха, 
тюз жолгъа, къайтаргъан къый-
ын боллукъду», - дегенди.

Абдуллахланы Фатима.

Ахыры. Аллы 1-чи бетдеди.

Габоланы Лейля.

ЖЕРЛЕШЛЕРИБИЗ ТЫШ КЪЫРАЛДА

-

КЪАРАЧАЙЫМ, МАЛКЪАРЫМ 
Ариу, ариу къызларынг, 
Жигит, жигит жашларынг, 
Уллу къадау ташларынг, 
Къарачайым, Малкъарым.

Сау дуниягъа чачылгъан, 
Намыс бла айтылгъан, 
Къачан да бир саналгъан, 
Къарачайым, Малкъарым.

Добар, добар итлеринг, 
Махтаулукъ жигитлеринг, 
Ол ариу кийиклеринг, 
Къарачайым, Малкъарым.

Жылкъы, жылкъы байталла 
Сау дунияда айталла, 
Чачылгъанла къайталла, 
Къарачайым, Малкъарым.

Уллу бийик тауларынг, 
Сыйлы сууукъ сууларынг, 
Жйылсын жууукъларынг, 
Къарачайым, Малкъарым.

Энди сенде жыйылсакъ, 
Жилягъандан тыйылсакъ, 
Бир миллетден саналсакъ, 
Къарачайым, Малкъарым.

Чачыу, къачыу болмасакъ, 
Тиренлеге толмасакъ, 
Чачыбызны жолмасакъ, 
Къарачайым, Малкъарым.

Аллах бизни сакъласын, 
Жауубузну хакъласын,    
 Иги бла жокъласын, 
Къарачайым, Малкъарым.

 ЧА,ЧА,ЧА... 
Алай бир бек сюйгенем, 
             къурман  болуп къалырча, 
Чыртдамы сюймегененг, кёлге 
                           асыу салырча,

Чабып келирсе дейем, 
               къарыуума  базгъанча, 
Жай сюйгенсе - билмедим,  
              суугъа жазыу жазгъанча.

Ариуенг, ауурландым, суудан 
                         къарны тойгъанча, 
Къалай аз сюйгенединг, бетни 
                      жуууп къойгъанча.

Мен сени бир бек сюйдюм,
           кёкден жауун жаугъанча, 
Алаймы аз сюйгененг, бирчик 
                     жиляп къойгъанча.

Ач къалып сюймекликге, жиляп 
                      тургъанем ненча, 
Къачан да къыжрап къойдунг, 
      сабий къыжрап къойгъанча.

Ча, ча, ча, да ча, ча, ча, не ай
                        тайым ийнанырча, 
Аллах да сени сюйсюн, мен  

Мечукаланы Хасан да урушдан 
сора юйюрюн излерге чыкъ-

гъан эди. Кёремисиз ол артыкъ-
лыкъны. Туугъан журтубузну къо-
руулай, фашистле бла сермешле-
де къан тёгюп айланнган солдатны 
юй бийчесин, эки сабийчигин да 
элтип къум тюзлеге атхандыла. 
Къайда излесин, къайдан тапсын 
ол юйюрюн? Орта Азия уллуду. 

Аны къадарын мен Марк Бернес 
жырлаучу «Враги сожгли родную 
хату» деген жырда айтылгъан  
солдатны жазыууна  ушатама. 
Аныча, Хасан да юйсюз-журтсуз 
къалгъанды, къатыны бла къыз-
чыгъы ачдан ёлгендиле. 

Сора, сюрюшдюре  кетип, Ме-
чука улуну юйюрю Джалал-Абад 
областьха тюшгенин билгенди. 
Сени жауунг аллайгъа келсин. 
Къатыныны, къызчыгъыны да 
къабырларын тапды. Таулулада 
эр киши жарсыуун кёргюзтген 
адет жокъду. Болсада тёзалмады 
солдат, олтурду да жиляды. 

Жашчыгъын Абдулсаламны 
сабий юйге берген эдиле. Ол анда 
Занкишиланы Хусей бла бирге 
тургъанды. Хасанны башы къайгъ-
ыгъа къалгъанды, аны андан алып 
къайры элтсин? Къарындашы 
Маштайны Фрунзе областьны 
Кант районунда Ново-Покровка 
элде Сталин атлы колхозда таба-
ды. Эки кере юйдегили болгъан 
эди да, эки къатыны да дуниядан 
замансыз кетгендиле. Жашагъ-
ан жери-бир гитче гытычыкъ. 
Кеси да кючден сыйынады ары. 
Сора Хасан жашчыгъын келтирип 
анга къалай къошсун. Маштайны 
ючюнчю къатыны да ёлюп, 7-ай-
лыкъ сабийчиги анасыз къалгъан-
ды. Къоншуда жашагъан оруслу 
къатынла анга кезиу-кезиу ёшюн 

Суратдагъы жаш Бахсан ау-

узундан Кылды элден Къарт-

лыкъланы Акъбай хажини ула-

ны  Юсюп хажиди. Жыйырман-

чы ёмюрню ал жылларында ол 

окъургъа Тюркге кетеди. 

Къалай барды, кимни болуш-

лугъу бла? Андан хапар жокъду. 

Алай ол анда онбеш жыл тур-

гъанды, дин жаны бла билим 

алгъанды. 

Юсюп Тюркге кетип къауум 

жылдан атасы, хаж къылыргъа 

Меккагъа бара, жолда жашына 

тюбейди. Аны биргесине Жап-

пуланы жашлары боладыла. 

Хаж къылыргъа бара тургъан 

адамланы санында, атасын 

танып, жашы саламлашайым 

деп аллына баргъанда, атасы, 

уялып, нёгерлерин кёргюзтюп: 

«Сен унутхан болурса, была 

да бизни  жаныбыздандыла, 

Жаппуланы жашларыдыла»,-

дегенди. Жаш атасыны алай 

нек айтханын ангылап, алгъа 

ала бла саламлашды. 

                   сени сюйгенимча.
ЖАРЫП КЪОЙДУНГ 

ЖЮРЕГИМИ
Жылла алгъа бир тойда, сен, 
                 жулдузча жылтырай, 
Апсууагъа бараенг, жамауат 
                                 санга къарай. 
Манга турсунмазса деп,
      къалгъанем, кёзюм къарай, 
Кёкге къарай къалгъанем, 
       санга тансыкъ болгъанлай.

Сюйгенем, бек сюйгенем, 
              айталмадым, уялмай, 
Англарса деп турдум, кёзюнге 
                         къарагъанлай.
 Тойлагьа бара турдум, чыртда 
                                  сени кёралмай, 
Сагъыш эте уа турдум, кишиге 
                                 да соралмай.

Айталмасам да санга, бир бек 
                          сюйгенем, тейри, 
Дагъыда излей турдум, тас                  
                болуп кетдинг къайры. 
Къайда болуренг Ариу, кимни 
                                 болур хапары, 
Тюбеширик болурек, жазыу 
                                болмаса айры.

Жылладан сора тойда кёрдюм 
                         да къойдум сени, 
Кёргенча этип къойдунг сен эски 
                                       бир нёгерни. 
Манга къарап ышардынг, эритип
                            къойдунг мени, 
Гина айталмадым мен, сени бек
                                сюйгеними.

Тойдан - тойгъа табыша, бир 
                            нёгерча сёлеше, 
Алай бла башладыкъ, сени бла
                                      тюбеше. 
Нетип оноу эталмай, тура тур 
                          дукъ, тюйюше, 
Жарлыма деп бир кюн, атып 
                        къойдунг мюйюшге.

Жау болуп къоймагъаенг, 
                      нёгерча уа тураек, 
Сёлеше тургъа эдик, бир чыгъар
                               жол табарек. 
Таша сюйсем да сени, билмез 
                          эдитёгерек, 
Не болду санга былай, 
                         сёлешмейсе,мубарек.

Жюрегими уа жардынг, 
                           узуну бла  кенгнге. 
Мени гюняхым неди, санамай 
                                эсенг  тенгнге. 
Минник болурбуз бир кюн, ол 
                                ахырат  треннге, 
Къайсыбыз дейсе  жаннет, 
                къайсыбыз - жаханимге.

Юйленип кетерсе сен, мен 
                 сагъына тургъанлай, 
Ёлмесенг къарт боллукъса, «ах» 
                        дерсе  англагъанлай.
 Уллу-уллу сёлешме, сени болса 

                      жер саулай, 
Хажиге барма, тейри, менден 
                           ыразылыкъ алмай. 

Атала ёлемилле? 
Кёзюмден а кетмейди арбазда 
                         айланнганынг, 
Къулагъымда сыргъады - ол 
                       манга айтханларынг.

«Тюз бол, жашым, бюгюлме,            
                ууалса   да санларынг, 
Аллах, файгъамбар ючюн неда
                     болсун ол жанынг».

Атха минип, биргелей, ариу бир        
                        жаз  кюнюнде, 
Мен а гитчечик эдим, къоркъа 
                            болурем, ёзге.

«Хей маржа, жигит жашым», - 
            деб а,тюзелтдинг  жолгъа, 
Ол тору тайым была 
                жетишалмадым санга.

Жыр айта тебиресенг сен, 
               сау эл да тынгылайед, 
Ажыны жырын айт деп, анам 
                        сени къоймайед.

Къалай женгил ёсдюм да, мен 
                  къачан уллу болдум? 
Шахар, шахар айландым, 
              Килисадан тас болдум.

Гъурбетде кёп айландым, 
            жанынгда туралмадым, 
Сен бек жууукъ кёллюенг, 
                         сенича болалмадым.

Бир къыш кюню эд, атам, ачы 
                              аяз орамда, 
Телефонда эшитдим мен ачы 
                          къычырыкъла.

Анам сарын салады: «Жашым,                 
                        жет, атанг кетди.» 
Сау санларым къыйылды, 
                   бетими  къаны кетди.

 
Ийнанмадым, тюзю, мен: атала 
                                 ёлемилле? 
Огъесе, кече келип, бизлени 
                                кёремилле?

Ёлген кюнюнгде сёз бердим 
                     мен а  кеси кесиме, 
Къуран окъуй турлугъем, сен 
                       келгенлей эсиме.

Бир-эки жыл окъудум, къабыл 
                        болсун хар кече, 
Сора окъуй турдум да байрым 
                              кечеден кече.

Кёлюме уа жетмейди санга 
                                 эталгъанларым, 
Къалай асыулу эдинг, сенича 
                              болалмадым.

Сюймеклик чам
 устасы - Мехмет Чавуш

Къоркъмазланы Юсюпню жашы Мехмет Тюр-

кню Эскишехир вилаетини Ажы (Сиврихисарны 

къатында) элинде 1967 жылда туугъанды. Тюркге 

Мехметни аппасы Унух кёчюп, Килиса элни къа-

тында Гёкчаялы деген жерчикде орналгъан эди. 

Жашы Юсюпге эки жылчыкъ болгъанында, Унух, 

Тюрк бла Грецияны араларында урушха къаты-

шып, анда жан бергенди. Жаш онсегизжыллыгъ-

ында Бекирланы Падыма бла юйдегиленеди, 

алагъа он сабий туугъанды. 

Мехмет ол уллу юйюрде сабийлени эм гитчеле-

риди. Анкарада аскер академияда окъугъанды, 

бусагъатда Ыспарта шахарда къуллукъ этеди. 

Сейда Булур бла, юйюр къурап, эки сабий ёс-

дюреди. Къарачай бла тюрк тиллери аны ана 

тиллеридиле. Дагъыда Мехмет ингилиз, немис 

тиллени да биледи. Уста сурат алады, сурат да 

ишлейди, Интернетге салгъан назмуларыны хар 

бирини магъаналы сураты барды. 

Мехметге сюймеклик назмуларынгы бегирек 

Тюйме болуп къалгъаем 
юсюнгдеги чепкеннге

бир бирини  къатында… Сын таш-
лада суратлада  ариу сабийчикле 
алай жарыкъ ышарадыла! Ала 
дуниягъа ышаннгандыла, уллу  
адамла аланы къорууларыкъ-
ларына да.

Къабырлада сейирлик эсгер-
тме барды: анала мёлек сабий-
лерин къолларында кёкге кётюр-
гендиле. Жерде  адамланы гю-
няхлыкъларындан элгеннгенча.

Бесланны къыйынлыгъын-
да битеу жамауат да терсди. 
Жаланда  ахчагъа табыннган 
жерде террористле бир заманда 
да къурурукъ тюйюлдюле. Биз 
жанны юсюнден сагъыш этерге 
сюймейбиз. Шёндю ёсе келген 

ЭСДЕ ТУТУУ

Беслан: бителмеген жюрек жара

салып тургъандыла. Ол а ким эди 
десегиз, кёпжылланы бизни респу-
бликада баш судмедэксперт болуп 
ишлеп тургъан Мечукаланы Азрет.

Кёчгюнчюле комендантланы 
кёбюсюн жан алыучулача кёр-

гендиле. Аланы араларында бек 
аз эдиле игилери. Къайдан да тап-
хан болур эдиле аллайланы. Жан 
аурута билмеген ташжюреклени, 
юслеринде адамлыкъ дегенден бир 
затлары болмагъан келепенлени? 
Баям, аланы сайлап салгъан болур 
эдиле ол къуллукъгъа. 

Ново-Покровканы коменданты 
да биреуню жарсыуун ангыларгъа 
сюймеген, огъурсуз, «бёркюн ал 
деселе, башын алып келгенледен» 
эди. Жашчыгъын Джалал-Абаддан 
кеси тургъан жерге-Ново-Покров-
кагъа-келтирирге эркинлик тилеп, 
Хасан комендантха хазна къалмай 
хар ыйыкъ сайын барады. Ол а 
унамайды. «Закон жокъду»,-деп 
къояды. Адамны ёз сабийине эр-
кинлигин сыйыргъан закон а болур-
му эди?! Башхалагъа жокъ эсе да, 
кёчгюнчюлеге бир эди закон. Ол 
«закон» комендант эди. 

Хасан колхозда чюгюндюр бах-
чагъа суу салыучу болуп ишлей-
ди. Сабийине термиледи. Барып 
келтирирге уа жолу кесилипди.  
Ол жолну иеси уа комендант эди. 
Андан эркинлик болмай, энчи 
кёчгюнчюледен бир инсан элден 
тышына чыгъалмайды. Жангыз 
кеси жашагъан эр киши харипди. 
Хасан жангыдан юйдегили болууну 
къайгъысына киреди. Бызынгыдан 
Ахкёбекланы Юсюп эфендини къы-
зы Жанчыкъ бла танышады. Ол да 
жангыз кеси жашай эди мал орунну 
къыйырында бир гитче отоучукъда. 
Эрге чыкъгъанлай, уруш башланып, 
баш иесин аскерге алгъандыла. Ол 

андан къайтмагъанды. Адамладан 
да уяла эди Хасан аны юйюне 
кирирге. Алай жокъ эди башха 
мадары. 

Абдулсалам алыкъа сабий юй-
деди. «Келтир сабийни бери»,-

деп, Жанчыкъ кюн сайын тынчлыкъ 
бермейди Хасаннга. Ол а не этсин? 
Комендант къатына да къоймайды. 
Зорлукъ тюйюлмю эди сабийине 
бла атасына бирге къошулургъа 
эркинлик бермеу?!

Иги ишлегенни, ичинде харам-
лыгъы болмагъанны не заманда да, 
къайда да намысын кёрмей амал-
лары жокъду.Ново-покровкачыла, 
анда жашагъанланы асламысы уа 
оруслула эдиле, Мечука улуна кёч-
гюнчюгеча къарамагъандыла. Ол 
башха, къара чёпге тюшген мил-
летденди деп, ахырыда эслерине 
алмагъандыла. Урушдан къайтха-
нын, «За отвагу», «За боевые за-
слуги», «За оборону Сталинграда» 
майдалла бла саугъаланнганын 
билгенден сора анга намыс-сый 
бергендиле. 

Бир жай кюн Сталин атлы ко-
хозну  колхозчуларын битеулю 
жыйылыугъа чакъыргъандыла. 
Ол тышында бардырылгъанды. 
Адамла къыртышда олтургъанды-
ла. Председатель, колхозда ишни 
болумуну юсюнден хапар айтып, 
урунууда алчыланы атларын да 
сагъыннганды. Аланы санында Ха-
санны атын да айтханды. Кенгешни 
повесткасыны ахырында быллай 
вопрос болгъанды - колхозчуланы 
заявленияларына къарау. Анда 
Мечука улуну къагъытын да окъ-
угъандыла. Ол Туугъан журтубузну 
эркинлиги эм жалынчакъсызлыгъы 
ючюн къан тёкгенини, къырал 
саугъала бла саугъаланнганыны, 
бюгюн а кесини туугъан сабийин 

ёксюзле юйюнден алыргъа эр-
кинлиги болмагъанын жазгъанды. 
Комендант Джалал-Абадха ба-
рыргъа эркинлик къагъыт берирге 
унамагъанын айтханды. 

Жыйылгъанла аллай закон-
сузлукъгъа къажаулулукъ-

ларын билдиргендиле. Ол жый-
ылыугъа къатышхан Будайланы 
Нюржийхан былай эсгереди: «Бир 
оруслу жаш а, аны аты Василий 
Фёдоров эди, колхозну ревизия 
комиссиясына башчылыкъ этиучю 
эди. Юсюнде къызгъылдым май-
касы, эти, бети да кюннге кюйюп. 
Жеринден турду да, къарыулу, ша-
угютлю къолун кётюрюп, анга сёз 
берирлерин тиледи. Комендантны 
терс ишине къажаулугъубузну жюз 
кере билдирсек да, андан хайыр 
чыгъарыкъ тюйюлдю, деди. Биз 
адамла ушайбыз да. Къатыбызда 
бир эллибизни жарсыууна сан-
сыз къарап турургъа жарарыкъ 
тюйюлдю. Мечука улу бош адам 
тюйюлдю. Уруш аулакълада къан 
тёгюп айланнган кишиди. Комен-
дантха уа мени тюкюрлюгюм да 
келмейди. Манга ахчачыкъ, до-
веренность да беригиз да, мен, 
барып, сабийни алып келейим…»

Хасанны жашчыгъын ол барып 
келтиргенди. Аллай фахмум болса 
эди, дейди Нюржийхан, ол оруслу 
жашны суратын ишлеп, къабыр-
гъагъа тагъып турлукъ эдим. 
Ол жыйылыу, бюгюн болгъанча, 
кёзюме кёрюне турады. Кёзюн-
де-къашында, бетинде, чачында, 
бир жерчигинде да жангылмай, 
Василий Фёдоровну сыфатын толу 
кёргюзталлыкъ эдим…

Материал Нюржийханны эсгериу-
лерине кёре жазылгъанды. 

КЪУЛБАЙ улу Алий.

КЪАДАР

Къыртышда тюбешиу

Алтынчы июньда Чегем районну школларыны окъуучуларыны  къа-
ууму Беслан шахарда биринчи номерли школгъа эм «Город Ангелов» 
деген мемориал къабырлагъа баргъанды. 2004 жылда 1-чи-3-чю 
сентябрьде бу школда террористле 1127 адамны жесирге алгъан 
эдиле. Аланы арасында  сабийле, ата-анала эм устазла болгъандыла. 
Терактда 334 адам ёлгенди, аладан 186-сы сабийледиле, 10-су Рос-
сейни ФСБ-сында, 3-сю МЧС-де ишлегенледиле. 760 адам а жаралы 
болгъан эдиле.

Школчуланы Бесланнга элтиуню баш мураты - жаш адамлада терро-
ризмге  тёзюмсюзлюкню кючлендириу эди. Бу жолоучулукъну КъМР-
ни Дин управлениясы къурагъанды. Сабийле бла бирге  Осетиягъа 
класс башчыла, Муслийманланы дин управлениясыны башчысыны 
орунбасары Анджела Амшукова, Яникой элни иймамы Элеккуланы 
Хасан, КъМР-ни Жамауат эм дин организациялары жаны бла къырал 
комитетини специалисти Ратмир Каров, Чегем районну  администра-
циясыны баш специалисти Николай Кажаров, бу районда Россейни 
ОМВД-ыны  ОПДН-ини инспекторлары Рузанна Тлепшева эм  Мария 
Шорова баргъандыла.

тёлюлени, ЕГЭ-ден, байлыкъ-
дан, сатыу-алыудан сора, неге 
сейирлери барды? Игилик бла 
аманлыкъ не зат болгъанларын 
билирге да сюймейдиле кёпле, 
кеслерине къалай тап болса да, 
алай жашайдыла. Школлада 
бла вузлада жаланда окъутуу 
иш угъай, юйретиу иш да барды-
рылыргъа керекди. Мурдарланы 
саны кёбеймез ючюн.

Къабырлагъа къараучу  Каспо-
лат Рамонов мында  онжыллыкъ 
къызын Марьянаны  асырагъ-
анды. Къалауур Аслан Арчегов 
- экиге айланнган къарындашын 
Асланны.

Спецназда эм МЧС-де иш-
легенлеге да барды эсгертме, 
аны юсюнде: «Вы навсегда в 
самом сердце Беслана, парни, 

закрывшие сердцем  детей» деп 

жазылгъанды.

Межгитде
Бизни делегация бла бирге сау 

кюнню Бесланда межгитни ийма-
мы Хузейфа Сакинаев болгъанды. 
Аны айтханына кёре, 2004 жылгъа 
дери Бесланда халкъны 90 про-
центи  муслийманла эдиле. Мында 
алтмыш минг чакълы бир адам 
жашайдыла. Терактдан сора  отуз 
минг адам, шахарны жарымы, ис-
лам динден чыкъгъандыла, кёпле 
христиан диннге кёчгендиле. Хузей-
фа  Сакинаев террор бла исламны  
арасында байламлыкъ жокъду, 
дейди. Ийнаннган адам сабийлени   
ёлтюрлюк тюйюлдю. Бесланны 
иймамы жюреклери кюйген ата-

Школ - къыйынлыкъны 
жери

Школ тюз 2004 жылны сен-
тябрь айында болгъаныча ту-
рады. Сабийле тутулгъан спорт 
залны  башы кюйюп, анда-мында 
къангалары къалгъандыла, къа-
быргъалада  от жалын. Белги-
лисича, штурм башланнганда, 
спорт залны башына огнемётла 
атылгъандыла. Аладан от къа-
быннганды. Кёпле ол отда саулай 
кюйгендиле.

Бери кеси келмеген ийнаны-
рыкъ тюйюлдю: мында сабий-
лени къычырыкълары эшитиле-
диле. Бу къыйынлыкъны,  жерин 
кёрген, не ташжюрек болса да, 
титиремей къаллыкъ тюйюлдю.

Школну тёгерегин мияла бла 
жабарыкъдыла, ол ёмюрледе 

Жылла озадыла, алай  бусагъ-
атда да  бери Россейден, тыш 
къыралладан да адамла келедиле. 
Къабыргъалада жазыула: «Мы 
скорбим. Подольск», «Абхазия: 
скорбит вместе с вами», «Урал 
вас  помнит и скорбит», «Углич. 
Скорбим». Уллу харфла бла: «Аль-
фа Вымпел, спасибо вам за ва-
ших детей». Жаралы сабийлени 
чыгъаргъан заманларында, он 
спецназчы террористлени къол-
ларындан жоюлгъандыла.

Спорт залда илляула бардыла… 
Аланы ёлген сабийлени ата-анала-
рымы келтирген болурла?..

«Мёлеклени шахары»
Терактда ёлгенлени  барысы 

да бир жерде асыралгъандыла, 
къабырлада мемориалгъа «Го-
род ангелов» деп атагъандыла. 
Бир юйюрден тёрт, беш адам 

Эски сурат

бирге келедиле. Юсюп анда 

къалады, атасы уа юйюне сау-

саламат жыйышады.

Акъбай жашын тыш къыралда 

къоюп кетгенине, аны узакъда 

тургъанына жарсып тургъанды. 

Артда кимден, къалай билдирт-

ген эсе да, жашын юйюне чакъ-

ыртады. Келгенлей, узакъгъа 

соза турмай, Теммоланы къыз-

ларын алып, юйдегили этеди. 

Аланы тёрт сабийлери болады. 

Отузунчу жыллада къырал 

дин къуллукъчула бла кюрешип 

тебирегенде, Юсюпню тутады-

ла, Сибирьге ашырадыла. Анда 

ёлгенди. Аны хапарын биргеси-

не олтургъан Таппасханладан 

бир киши Юсюпню  эгечине 

Ташкентге Тилланы Анакогъа 

келип айтып кетген эди. 

Бу хапарны бизге Хасанияда 

жашагъан Хажиланы Роза Са-

фаровна айтханды. 

ОСМАНЛАНЫ Хыйса. 

Билимин Тюркде ёсдюргенди

аналагъа деп межгитде Ачыкъ 
эшиклени кюнлерин бардырады, 
жарсыуларын айтырларын, керек-
ли затланы сорууларын  тилейди. 
Ангылайды иймам: азап сынагъ-
ан сабийлерин асырагъандан 
сора кёплени жюреклери жабыл-
гъанды. Кёзлеринде къууанч да 
ёчюлгенди. Ийманлары да кючюн 
тас этгенди.  Ма алай Ибилисге 
табыннганланы хаталарындан 
гюняхсыз балачыкъла замансыз 
жерге кёмюлгендиле, ата-анала 
уа замансыз хууерилип барады-
ла. Болсада Хузейфа Сакинаев 
ишин бардыргъанлай турады. 
Сегиз жыл мындан алгъа  жууукъ, 
сюйген адамлары жоюлгъанла  

Бизни республикадан 
делегация - Бесланда.

жаратама, аланы ишленмеклерин, тизгинлерин, 

чамларын дегенимде, ол, мыйыкъ тюбюнден 

ышара, былай айтды: «Сюймекликни юсюнден 

кёбюрек жазама, окъугъанла эрикгенлерин 

кетерсинле деп». Мен да аны чамына: «Хау, 

сюймеклик назмула эрикгенден жазыладыла», 

- дедим. 

Кертиси бла да, къаллай бир жылыу, чууакъ-

лыкъ сезим барды аны тизгинлеринде. Ол бизни 

назмучулукъ тёрелерибизге бусагъатдагъы дуни-

яны жангы амалларын, ышанларын киргизтирге 

итиннгени кёрюнюп турады. Мехмет, халкъны 

тин байлыгъыны теренинде жаратылгъан фахму-

лу назмучу, бизни ниет хазнабызгъа бюгюнлюк-

ню аламат тюрсюнлерин къошады. Окъуучугъа 

кесини энчи дуниясын саугъа этеди.

БИТТИРЛАНЫ Тамара,

филология илмуланы доктору,

фольклорчу.

Андан ары хаж къылыргъа 

экиси да бирге барадыла. Артха 

къайтханда,  Тюркге дери да 

да терроризмге къажау эсгер-
тме болгъанлай турлукъду. Бу 
эсгертмени къатында уа  килиса 
ишленирикди.

Юч кюнню ичинде ашлары-
суулары болмагъан сабийлени 
отда кюйгенлери битеу дунияны 
титиретгенди. Террористлени бет-
сизликлери, адамсызлыкълары 
бу ишде толусунлай ачыкъланн-
ганды. Алай бюгюнлюкде ёлген 
сабийлени аналары кёп соруула-
рына жууап табалмайдыла. Ша-
харгъа террористле эркин къалай 
киралгъандыла? Жууаплы  струк-
турала нек къоруулаялмагъанды-
ла аланы? Спорт залда сабийле 
болгъанларын биле тургъанлай, 
штурм нек этилгенди? Бусагъ-
атда «Дети Беслана», «Матери 
Беслана» деген жамауат органи-
зацияла тюзлюкню Страсбургда  
излейдиле.

жылла озгъандан сора да эс жы-
ялмайдыла.

Хар ким жолун 
кеси сайлайды

Жерни башын жаланда къара 
ниетли адамла толтурсала эди, ол 
кюн окъуна ёчюлюр эди жашау. 
Насыпха, огъурлула кёпдюле. 
Бесланда теракт болгъан кюнледе 
сабийлени къутхарыр ючюн жанла-
рын аямагъанла кёп болгъандыла. 
Ючюнчю сентябрьде спорт залгъа 
от тюшгенден сора Артур Коцоев, 
школгъа кирип, бир балачыкъны  
къоюнуна алып, арбазгъа чыгъ-
аргъанлай, террористни огъу ин-
башына тийгенди. Артур ёлгенди, 
ол къоюнуна къысып отдан чыгъ-
аргъан сабий а сауду.

Лейтенант Андрей Туркин а же-
сирлеге атылгъан гранатаны кеси  
жапханды. Аны анасы Валентина 
Ивановна, юй бийчеси Наталья, 
экижыллыкъ жашчыгъы Владис-
лав юйде сакълай эдиле…

Хар адам жолун кеси сайлайды. 
«Мёлеклени шахарыны» къара-
учусу Касполат Рамонов къызы 
Марьянаны къабырыны къатын-
дан кеталмай, битеу жашауун аны 
къатында оздурады. Бери келген 
анала анга битеу къайгъыларын 
айтадыла. Ол мында асыралгъан 
хар сабийни юсюнден кёп зат би-
леди. Бирде жиляйды анала  бла, 
бирде уа  жапсарады аланы. Къый-
ын  кезиуюнде: «Ёлюм да къуруду 
манга», -десе, анала: «Айтма алай, 
сен ёлсенг, сабийлерибизге ким 
къарар мында?»-дейдиле…

БАЙСЫЛАНЫ Марзият.
Суратланы автор алгъанды 

ИТОГЛА
          

Ыйыкъгъа гороскоп
18-чи июньдан 24-чюсюне дери

Баш редакторну орунбасары

КЪОНАКЪЛАНЫ Хасан

АТТАЛАНЫ ЖАМАЛ (баш редактор), 
БЕППАЙЛАНЫ Муталип (баш редак-
торну орунбасары), АЛИКАЛАНЫ 
Владимир, ТЕКУЛАНЫ Хауа, ТОКУ-
МАЛАНЫ Хусейн, ТОКЪЛУЛАНЫ 
Борис (жууаплы секретарь).

РЕДКОЛЛЕГИЯ:

4

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Сёзбер

Къабарты-Малкъаргъа Мо-
сквадан автобус бла иги кесек 
наркотик келгенди. Героин 
аякъ кийимни ичинде букъду-
рулуп эди.  Наркополициячыла 
эки пакетде эки граммдан 
аслам наркотик  тапхандыла. 
Былай къарагъанда, ол алай 
кёп тюйюлдю дерикле да бо-
лурла. Кертисин айтсагъ а, ол 
15 дозадан кёпдю.

Алай бла Россейни Нарко-
тиклеге къажау федеральный 
службасыны  КъМР-де Управ-
лениясыны следствие бёлюмю 
РФ-ни Уголовный кодексини 
228-чи статьясыны 1-чи кесе-
гине кёре законсуз наркоти-
кле сакълагъаны, келтиргени 
ючюн уголовный иш ачханды. 
Бусагъатда уа  наркополиция-

Россей Федерацияны След-
ствие комитетини КъМР-де 
Следствие управлениясыны 
бёлюмлерини  оноучулары-
ны эм следовательлерини 
КъМР-де  МВД-ны оператив 
бёлюмлерини къуллукъчула-
рыны къатышыулары   бла 
ведомствола  аралы кенгеш 
бардырылгъанды. Анда бир 
къауум мурдарлыкъла эм 
гражданланы белгисиз тас 
болгъанлары бла байламлы 
уголовный ишле къалай бар-
дырылгъанлары сюзюлгенди.

Аладан сора да, 2012 жылда 
21-чи февральда  «Звёздный» 
посёлокда В.В. Жемчужинаны 
бла  Н.В. Жемчужинаны, 2011 
жылда 18-чи декабрьде Зольск 
районда  Сармаково элде М.Х. 
Бжениковну ёлтюрюлгенлери 
эмда 2011 жылда Нальчикде 
жашагъан бешеуленни тас 
болгъанлары бла байламлы 

Республикабызны ара ша-
хары Нальчик битеуроссей 
эришиуледе тизгинлилиги бла 
алчы  жерлени кёп кере ал-
гъанды, багъалы саугъалагъа 
тийишли болгъанды. Биз аны 
бла ёхтемленебиз, ол андан 
да ариу, айбат болурун сюебиз. 
Сюе эсег а, бирден къайгъ-
ырыргъа керекбиз. Жарсы-
угъа, алай эталмайбыз. Аны 
алайлыгъын шахарчыла бек 
сюйген жерге – Нальчик сууну 
жагъасына - барып къарасагъ-
ыз кёрлюксюз. Ал жыллада 
Вольный Ауулгъа ётген орта 
кёпюрден тебиреп Орджони-
кидзе орамда  кёпюрге дери 
жерге автомашинала кириучю 
эдиле. Алай бла низамсыз-
ла, иймансызла багушларын, 
кир-кипчиклерин, къурулуш 
материалланы къалгъан-къул-
гъанларын тёгалмагъандыла. 
Энди уа ол тийреде жашау 
юйле ишленип башлагъанлы 
алайгъа тёгюлмеген хылы-мы-
лыны бир жерде да кёрмезсе. 
Алайдан узакъ болмай а омакъ  
харфла бла  быллай жазыуну 
узакъдан кёрюрге боллукъду: 
«Кир-кипчик тёкгенлеге 35 
минг сом тазир  салынады». 
Жазыу жазыулай, багуш а тё-
герекге жайыла барады. Аны 
бла да къалмай, бу тийреде 
адамланы чамландырырча 

КъМР-де МВД-ны оноу-
чуларыны арасында  керох 
атыудан биринчилик ючюн 
эришиуле болгъандыла. Спе-
циалистле берген багъагъа 
кёре, ала илишан атыуда 
усталыкъларын эм чыныгъы-
улукъларын кёргюзтгендиле. 
Илишаннга  25,20,15 эм 10 
метр узакълыкъгъа керох 
атып  эришгендиле.

Турнирни призёрларыны 
арасында бек иги кёрюм-
дюню  КъМР-де ич ишлени 

Россейни рыногунда гара суу-
ну жыйырма проценти жалгъан 
сууду

Биринчи июльдан башлап биз 
сабий жылладан бери тюкенле-
ни тапкаларында кёрюп тургъан 
бир-бир аллай сууланы атларын 
кёрлюк болмазбыз. Сууланы 
чыгъарыучулагъа закон берген 
болжал тауусула турады. «Ичер-
ге жараулу гара сууланы» жангы 
ГОСТ-у ишлеп башлайды.

Энине: 5.  Чыбыкълары чалман 
эшерге жараулу юлкю терек.  6. Айып-
дан кючлюрек атып. 7.Эки жаякъ орун. 
10. Таша, жашырын. 13. Жараланы 
сау этиучю таулу дарман. 15. Ичинде 
сюекчиги бла ашаргъа жараулу сары 
жемиш. 16. Горчица. 19. Аскер сауутну 
къол бла  басып атдырыучусу. 20. Тюз 
марап атдырыргъа  юйретиучю зат. 21. 
Шайтан сууну иги татыгъан...- сюрюне 
барыучуду. 23. Билмей тургъанлай 
келген  уллу къууанчды. 25. Ёмюрлюк 
тау буз. 27. Жыл саны жетип, акъыл 
эталгъан жаш адам.

ЁРЕСИНЕ. 1. «Инжи» окъучукъла. 2. 
Ёлгеннге этилиучю дин иш. 3. Театрда, 
кинода да ойнаучу. 4. Тюп къыйыры 
жютю темирден этилген къол таякъ. 
8.Тауну бек бийик жери. 9. Ол да 
къыйынлыкъды. 11.Къаураны, къа-
мишни ёзеклеринден ишленнген 
музыкалы инструмент. 12. Юй жа-
ныуар. 14. Бир кесек жылыннган суу. 
15. Этге чанчылыучу жютю затчыкъ. 
17. Къарындашланы къатынларыны 
бир бирге жууукълукълары. 18. Бал 
чибиннге ушаш иничке белли чибин. 
21. Чалыннган жерде ол жыл окъуна 

Газетни 108-чи 

жууаплары.

ёсген жангы кырдык. 22. Башы иги 
ишлеген. 24. Исси кюнде салкъын 
жер. 26. Къыйырында илинмеги бла 
эшилип этилген базыкъ жип.

                    

Сёзберни ТОКУМАЛАНЫ Хусейн 
жарашдыргъанды.

Эришиуле

Уста мараучула хорлагъандыла
министри полицияны генерал-
майору С.В. Васильев кёр-
гюзтгенди. Биринчи, экинчи 
жерлеге уа   полицияны жа-
мауат низамны сакълау жаны 
бла начальнигини орунбаса-
ры полицияны полковниги 
Тёппеланы Атлы  бла РФ-ни 
МВД-сыны Черек районда 
бёлюмюню начальниги поли-
цияны полковниги Герийланы 
Мухтар чыкъгъандыла.

КъМР-де МВД-ны пресс-
службасы. 

чыла къоркъуулу  посылканы 
кимле жибергенлерин тохташ-
дырыу жаны  бла  тинтиу ишле 
бардырыладыла.

Быллай  амал бла келген 
наркотиклени жоллары би-
ринчи кере кесилмейди. Бу 
шартны эсигизге салайыкъ: 
жылны башында Россейни 
ФСКН-ини КъМР-де Управ-
лениясыны къуллукъчулары 
Нальчикге Москвадан автобус 
бла келтирилген 4 грамм геро-
ин эм 5 грамм гашиш тапхан 
эдиле. Шёндю аланы келтир-
генлеге  сюд этиле  турады.

РФ-ни Наркоконтролюну 
федеральный службасыны
КъМР-де Управлениясыны 

пресс-службасы.

Наркотикле

Героин чурукъла

уголовный ишлеге къарал-
гъанды.

Кенгешге къатышханла бел-
гилегенлерине кёре, Нальчик 
шахарда следствие бёлюм 
РФ-ни Уголовный кодексини 
105-чи статьясыны 1-чи ке-
сегине тийишлиликде ачхан 
ол  беш  уголовный ишге кёре 
бардырылгъан тинтиулени  
эм оператив излеулени  ке-
зиуюнде  белгисиз тас бол-
гъанлагъа аманлыкъчыладан 
заран жетмегени, ала барысы 
да законсуз сауутланнган къа-
уумлагъа къошулгъанлары 
ачыкъланнганды. 

Аны бла байламлы Наль-
чикде следствие бёлюмню 
ол шартлагъа кёре тийишли 
процессуальный оноу этер-
ге кереклиси эсгертилгенди. 
КъМР-де МВД-ны оператив бё-
люмлерине уа къачып айланн-
ганла къайда болгъанларын 

билирге, излеу ишни къолгъа 
алыргъа буюрулгъанды.

Дагъыда  юйюр жашау бла 
байламлы мурдарлыкъланы 
тинтген заманда РФ-ни След-
ствие комитетини КъМР-де 
Следствие  управлениясыны 
следствие бёлюмлери ол тюр-
лю аманлыкъчылыкъ нелик-
ден  этилгенини чурумларын, 
сылтауларын ачыкъларгъа 
керек болгъанлары айтылгъан-
ды. Аны бла бирге ич ишлени 
эм жер-жерли самоуправлени-
яны органларыны жанындан 
право низамны профилакти-
касына эс бурулгъанына бла 
къалгъанына тийишли багъа 
бичилгенди. Ала ол тюрлю 
аманлыкъ ишлени не къадар 
аз болурлары ючюн къайгъы-
рыргъа керекдиле деп,  борч 
салыннганды.

Басмагъа ТЕММОЛАНЫ 
Мухадин хазырлагъанды.

Топалайчыкъ

Айырып эс бурулгъанды

Кёргеним, эшитгеним тыйгъыч жокъ эди. Алайды да, 
гара сууланы химия къатыш-
лары табийгъат жаратханлай 
къаллыкъдыла.

Былай къарагъанда, хар ким 
да излегенин табарыкъды: хай-
ырланыучула иги качестволу 
сууну, чыгъарыучула сатыуну 
кёбейтирикдиле, жалгъан суу 
рынокдан кетерикди. Алай эсе 
да, жангы излемлеге къажау 
сюелгенле да бардыла. Сёз 

лени атларыны юсюнден пунктну 
кетерирге керекди, деп тохтагъ-
анды ол. Россельхоз академияны 
сыра, алкогольсуз суу эм чагъыр 
чыгъарыучу промышленносту-
ну Битеуроссей  илму-излем 
институту аны  къырал стан-
дартны «тюрлендирирге» деген 
предложениясын унамагъанды. 
Саулукъ сакълауну эм социаль-
ный  жаны бла айнытыуну мини-
стерствосу гара суу чыгъарыучу 

Адреси болмаса, ичмегиз

ГАРА СУУНУ КЪАЛАЙ САЙЛАРГЪА КЕРЕКДИ
- Сууну сатып ала туруп, къайда чыгъарылгъанына, къуюну номе-

рине эс буругъуз,-дейди алькогольсуз эм гара сууланы чыгъарыучу-
ланы Союзларыны башчысы Дмитрий Петров.

Таза жюрекли чыгъарыучула этикеткалада аны жазмай къоймай-
дыла. Стандартда гара суула къайсы жерледе чыкъгъанлары, къую-
ланы номерлери, упаковкагъа уа ышанмагъыз. Сууну мияла шеша-
дагъысыны бла пластика орундагъыны бир бирден башхалыкълары 
жокъдула. Жаланда мияла шеша бир кесек эстетикалыды ансы.

«Российская газетадан».

Къочхарла. Баш эм геу-
юрге кюнледе оноучулагъа 
ишде кесигизни иги жаны 
бла кёргюзталлыкъсыз. 

Орта кюнде уа башламчылыкъны баш-
халагъа берсегиз игиди. Билимигизни 
ёсдюрюгюз, ол кюнледе студентле эк-
заменлени жетишимли бераллыкъдыла.  

Танала. Кесигизни иги 
жаны бла кёргюзтгенден 
сора да, этген оюмугъузну 
къатыгъыздагъылагъа эм 
коллегаларыгъызгъа да 

иги ангылаталлыкъсыз. Романтикалы 
тюбешиуле болургъа боллукъдула эм 
бизнес бла байламлы сёлешиулени да 
жетишимли бардырлыкъсыз. 

Эгизле. Сюйген адамла-
рыгъыз бла болургъа кю-
решигиз, ишде болжалдан 
артха къалмагъыз. Орта 

кюнден сора ишде айныу психология 
бла байламлы болгъанын ангыларыкъ-
сыз, къуллукъда кётюрюлюуюгюз ол 
болумну къалай хайырланнганыгъызгъа 
кёре боллукъду.

Айырычабакъла. Коман-
да бла бирге уллу магъ-
анасы болгъан проектни 
жашауда бардырыргъа 

жетишимли къатышырыкъсыз. Аны 
тамамлагъаныгъызгъа жораланнган 
банкетни да тийишли даражада барды-
раллыкъсыз. Ыйыкъны ахырында бол-
лукъ тюрлениуле сиз билмей тургъанлай 
этилликдиле, алай эсе да, ала файда 
тюшюрюрча бардырыллыкъдыла.

Асланла. Ишни кеси кючю-
гюз бла тамамларгъа кюре-
шиуде этген муратыгъызгъа 
жетериксиз, жаланда чыгъ-

армачылыкъ бла кюреширик эсегиз. 
Къуллукъда ёсерге эм ахча бла байламлы 
ишледе жетишимли болургъа себеплик 
этерик амалны да билдирликдиле сизге. 

Къызла. Ыйыкъда болум 
кёп тюрлюдю. Болум сизни 
ёрге кётюрюрге, энишге да 
атаргъа боллукъду. Эшта-

да, кеси кючюгюзге ышансагъыз иги 
болур, башхала айтханнга ийнаннгандан 
эсе. Къаллай къыйын ишни да тамам 
эталлыкъсыз. 

Базманла. Ыйыкъны ал 
кезиую - тюрлениулени за-
маныды. Бараз эм байрым 
кюнледе магъаналы тюбе-

шиуле сакълайдыла, алада кесигизни 
иги жаны бла кёргюзтюрге кюрешигиз. 
Ол борчну жетишимли толтурур онгугъуз 

барды. 
Акърапла.  Баш кюнде 

оноучула бла тюбешиуле 
жангы, перспективалы ишле 

бла байламлы бардырылыргъа ушап 
турадыла. Ишле эм ахча бла байламлы 
онгла кёпдюле.Сёз алгъын хайырла-
нылмай къалгъан неда эс бурмазчагъа 
саналгъан онгланы юслеринден барады.

 Садакъчыла. Фахмулу-
лугъуз эм ишни эте билгени-
гиз муратыгъызны толтурур-
гъа артыгъы бла жетерик-

диле. Алай эсе, къолугъуздан келлик 
ишлени тамамларгъа кюрешигиз. Ишни 
эсеплеп, иги сагъыш этип бардырыучу 
къылыгъыгъыз болушурукъду. 

Текемюйюзле. Болумну 
къатылыгъы, коллегаларыгъ-
ыздан къайсыны эсе да сизни 
бла сёлеширге сюймегени 

сизни ачы сёз айтыргъа кёллендирирге 
боллукъду. Орта кюнден сора болум 
игиленирге ушайды. 

Суукъуйла. Намысыгъ-
ызны да кётюраллыкъсыз, 
кеси жанлыларыгъызны да 
табарыкъсыз. Ол кюнледе 

болмазлыкъ затны ызындан тюшюп 
айланырсыз деген къоркъуу барды. 

Чабакъла.  Сёлеширге 
кюрешгенден эсе, адамла 
айтханнга къулакъ салсагъ-
ыз игиди. Ишни къолгъа 

геуюрге кюнден сора алсагъыз тапды. 
Байрым эм шабат кюнледе сейирлик 
къадарлары болгъан адамла бла тю-
бешириксиз.

Иесизлик
иесизлик ишле бардыла. Сёз 
ючюн, черекни эки жаны жау-
ун суула, ырхы таламаз ючюн, 
темир-бетон плитала бла сы-
рылгъандыла. Тюзю уа - хар 
жери да алай болургъа керек 
эди. Жарсыугъа, кёп жерлеге 
аллай, плитала элтилгендиле, 
алай жерлерине салынмай, 
анда-мында  атылып турадыла.

Сёз ючюн, Вольный Ауул-
гъа ётген уллу кёпюрню онг 
къулагъындан узакъ бармай, 
плитала, керекли жерлерине 
салынмай, къалау-къалау бо-
луп, ханс басып  турадыла. Кё-
пюрню къулагъын а суу талап, 
ашап, оюп барады. Кёп болмай 
жаугъан сакъ жауунладан сора 
суу ызгъа саулай  жайылып 
баргъан черек  энди саулай 
кёпюр къулакъгъа бурулуп, 
кече-кюн аны оюп жар этген-
ди. Жай аллай уллу жауунла  
жаусала, кёпюрню къулагъын 
ашап къояргъа  къоркъууду.

Шахарны оноучулары Наль-
чик черекни жагъасында тиз-
гинсизликге, суу жагъаланы 
оюла баргъанларына кёз-
къулакъ болсала, кемчиликле-
ни кетерирге къайгъырсала, 
шахарыбыз тизгинли да, айбат 
да боллукъду. Алай эсе уа,  хар 
бирибиз тизгин жыйыуда жууа-
плылыгъыбызны унутмайыкъ.

ЛУКЪМАН улу М. 

АШ-АЗЫКЪ

Энди сууну аты ол къалайда 
чыгъарыла эсе да, анга тий-
ишли болургъа керекди. Сёз 
ючюн, Москваны тийресинде 
чыгъарылгъан суулагъа «Ес-
сентукладыла» деп атаяллыкъ 
тюйюлсюз. Шёндю уа аллай 
практика кенг жайылыпды. 
Россейни тюкенлеринде саты-
ла тургъан  гара сууланы 30-40 
проценти жалгъан сууладыла, 
деп  айтхандыла «Российская 
газетаны» корреспондентине 
алькогольлары болмагъан ичги-
лени эм гара сууланы чыгъары-
учуланы Союзларында. Жангы 
стандартлагъа кёре, жалгъан 
«Ессентукланы» саны 10-15 
процентге азайыргъа керекди-
ле,  дегенди Союзну директору 
Дмитрий Петров. Сууну багъасы  
уа кётюрюллюк тюйюлдю, деп 
да къошханды.

Шёндю Россейни рыногунда 
сатыла тургъан сууланы 20 про-
центи жалгъан сууладыла. Ма 
аны ючюн  сейир этер кереклиси 
да жокъду адамла тюкенледе 
сатыла тургъан суула гара суула 
болмагъанларына ийнаннган-
ларына. «Хайырланыучуланы 
50 проценти шешалагъа сууну 
крандан къуюп, аланы гара 
сууладыла деп сатадыла»,- дей-
ди Петров. Ол толу ийнанады 
жангы ГОСТ болумну иги жа-
нына тюрлендирлигине. Андан 
сора адамланы ышаныулары уа 
гара сууну сатыуну кёбейтирге 
себеплик этерикди. Жангы из-
лемле табийгъат гара сууланы 
жарашдырыргъа къоярыкъ 
тюйюлдюле, алгъын а аллай 

ючюн, энчи халда къорууланн-
ган табийгъат-курорт регионну 
– Кавказны гара сууларыны 
администрациясыны оноучусу-
ну къуллугъун толтура тургъан 
Михаил Бондаренко Ставрополь 
крайны бюджетине жангы ГОСТ 
къаллай бир заран келтирли-
гин санап кюрешеди. Ол «Рос-
сийская газетагъа» жазгъан 
письмосунда «Ессентуки-17» 
гара сууну промышленность 
халда чыгъарыу эки кереге, 36 
минг кубометрге азайырыкъды  
деп жазады. Бондаренко этген 
тергеулеге кёре, тюзюнлей къо-
ранчла жыл сайын 0,5 миллиард 
сом боллукъдула. 1-чи июльдан 
сора Нагутдагъы 47-чи къуюдан 
чыгъарыллыкъ битеу гара су-
угъа  «Ессентукла» тюйюлдюле 
десек, аланы адамла алмай къо-
ярыкъдыла. «Аны хатасындан 
Ставрополь край миллиард сом-
дан аслам ахчасын тас этерикди 
жыл сайын»,-дейди Бондаренко. 
Алай бла жангы ГОСТ-дан сууну 
атларында «шёндюгю неда 
историялы», официальный неда 
алай болмагъан, толу неда къыс-
хартылгъан география объект-

ставропольчулагъа «Ессентуки» 
деген атны хайырланмагъыз, 
дегенди. Ведомствода ала чыгъ-
аргъан сууланы этикеткаларында 
ала къайсы суугъа келише эселе 
да, аны жазыгъыз, дейдиле. 
Сёз ючюн, 26-чы номерли На-
гутскедеги къуюну сууу боржом 
суугъа келишеди. Айтылгъанны 
аны этикеткасына жазаргъа 
боллукъду. Алайды да,  чыгъа-
рыучуланы файдаларын, хай-
ырланыучуланы уа сейирлерин 
эсге алыр вариантла бардыла. 
Гара сууланы россейли рыногу 
кеси кесин толу кечиндиреди, 
3 процентни тышындан алады  
ансы (Украинадан, Армениядан, 
Къазахстандан эм бир кесекни 
Европадан). Ол орунну тыш 
къыраллылагъа берирге керек 
тюйюлдю, аланы суулары бизни-
киледен эсе багъады, артыкъда  
аны ючюн. 

Рынок кеси да уллуду, пер-
спективалыды. Озгъан жылда 
4,6 миллиард литр суу чыгъар-
гъанды. Ахча бла тергегенде, ол 
2,8 миллиард долларды. Ахыр 
тёрт жылны ичинде рынок 30 
процентге кёбейгенди.

Занибекланы Имрамгъа 3 жыл болады. 
Ол Огъары Малкъарда жашайды.


